
Arya Panchadashi Stotram

ஆர்யாபஞ்சத³ஶீஸ்தோத்ரம்

ஶ்ரீக³ணேஶாய நம: ।
கரகலிதசாபபா³ணாம் கல்ஹாராங்க்⁴ரிம் நமாமி கல்யாணீம் ।
கந்த³ர்பத³ர்பஜநநீம் கலுஷஹராம் காமிதார்த²ப²லதா³த்ரீம் ॥ 1॥
ஏஷா ஸ்தோதும் வாணீ நைவ ஸமர்தா² தவேஶி மஹிமாநம் ।
ஶேஷோऽப்யப்³த³ஸஹஸ்ரை: ஶேஷம் க்ரு’தவாந் மஹேஶி தவ சரிதம் ॥ 2॥
ஈஶித்வாதி³ஸுபூஜ்யாமிந்தி³ந்தி³ரகேஶாபா⁴ரஸூல்லஸிதாம் ।
இந்தீ³வரத³லநயநாமீப்ஸிததா³த்ரீம் நமாமி ஶர்வாணீம் ॥ 3॥
லஸத³ருணபா⁴நுகோடித்³யுதிநிதி⁴மம்பா³ம் ஸுரேந்த்³ரலக்ஷ்யபதா³ம் ।
லலிதாம் நமாமி பா³லே லலிதஶிவஹ்ரு’த³யகமலகலஹம்ஸீம் ॥ 4॥
ஹ்ரீங்காரபீ³ஜரூபே ஹிமகி³ரிகந்யே ஹரீந்த்³ரப⁴வவந்த்³யே ।
ஹிமகரத⁴வளச்ச²த்ரே ஹிதாய ப⁴வ ந:ஸதா³ மஹாராஜ்ஞி ॥ 5॥
ஹர்ஷோத்கரஜநயித்ரீ ஹஸிதஜ்யோத்ஸ்நா தவேயமநவத்³யே ।
ஹரக³லஹாலாஹலமபி ஹரதி த்ரைலோக்யமோஹதிமிரம் தே ॥ 6॥
ஸகலமநோரத²தா³நே ஸத்யபி சரணே நதஸ்ய தவ நிபுணே ।
ஸம்ஸேவ்யதே ஸுரதரு:ஸதா³ஜ்ஞலோகைர்நு க்ரு’ச்ச்²ரப²லதா³தா ॥ 7॥
கநகருசே சடுலக³தே கடி²நஸ்தநபா⁴ரநம்ரக்ரு’ஶமத்⁴யே ।
காந்தே கங்கணஹஸ்தே கம்பு³க்³ரீவே நமோऽஸ்து தே கருணே ॥ 8॥
ஹரநயநாநந்த³கரே ஹராங்கஸம்ஸ்தே²ஹரிப்ரமுக²வந்த்³யே ।
ஹரநடநஸாக்ஷிபூ⁴தே ஹரார்த⁴தே³ஹே நமோऽஸ்து தே ஸுக்ரு’பே ॥ 9॥
லக்ஷ்மீப்ரத³கருணா யா லக்ஷ்மீபதிமல்பமம்ப³ கர்துமலம் ।
லக்ஷ்யம் குரு மாம் தஸ்யா லாவண்யாம்ரு’ததரங்க³மாலே த்வம் ॥ 10॥
ஹ்ரீங்காரரத்நக³ர்பே⁴ ஹேமாசலமந்த³ரஸ்தநோல்லஸிதே ।
ஹேரம்ப³ப்ரியஜநநி ஹே வஸுதே⁴ தே³ஹி மே க்ஷமாம் நித்யம் ॥ 11॥

ஸத்ஸம்ப்ரதா³யவிதி³தே ஸகலாக³மநிக³மஸாரதத்த்வமயி ।
ஸாவித்ர்யர்பய வத³நே ஸகலரஸாஶ்ரயஸுவாக்ஸுதா⁴தா⁴ராம் ॥ 12॥
கரகங்கணமணிதி³நமணிகரவிகஸிதசரணகமலமகரந்த³ம் ।
கருணாபயோநிதே⁴ மே காமாக்ஷி ஸ்வாந்தஷட்பத:³ பிப³து ॥ 13॥
லஸதி³க்ஷுசாபஸுமஶரலக்ஷிததோ³ர்வல்லிவீர்யமப⁴யேந ।
லக்ஷாதி⁴கதை³த்யகுலம் லவுபடவாஸம் க்ரு’தம் கத²ம் சித்ரம் ॥ 14॥
ஹ்ரீங்காரகேலிப⁴வநே ஹிமகரமௌல்யங்கமஞ்ஜுபர்யங்கே ।
ஹ்ரு’த³யஸரோஜே மே வஸ ஹ்ரு’த³யாநந்த³ப்ரபோ³த⁴பரஹம்ஸி ॥ 15॥
ஆர்யாபஞ்சத³ஶீம் தாமார்யாம் யோ ப⁴ஜதி ஶுத்³த⁴தீ⁴ர்நித்யம் ।
பா⁴ர்யே லக்ஷ்மீவாண்யௌ பர்யாதாத் தஸ்ய ஸாத³ரம் ப⁴வத:॥ 16॥
இத்யாநந்த³நாத²பாத³பத்³மோபஜீவிநா காஶ்யபகோ³த்ரோத்பந்நேநாந்த்⁴ரேண
த்யாக³ராஜநாம்நா விரசிதமார்யாபஞ்சத³ஶீஸ்தோத்ரம் ஸம்பூர்ணம் ।

